
Алматы қаласында "Ұлы жібек жолымен" халықаралық кітап және полиграфия 
жәрмеңкесін өткізу туралы

Қазақстан Республикасы Үкіметінің қаулысы 2000 жылғы 27 қыркүйек N 1460
      Халықаралық байланыстарды дамытуды ынталандыру және Қазақстанның кiтап 
рыногын таныстыру жөнiндегi жұмыстарды күшейту мақсатында Қазақстан 
Р е с п у б л и к а с ы н ы ң  Ү к i м е т i  қ а у л ы  е т е д і :  
      1. Қазақстанның баспагерлер, полиграфистер және кiтап таратушылар 
қауымдастығының және Қазақстан Республикасы Мәдениет, ақпарат және қоғамдық 
келiсiм министрлiгiнiң 2001 жылғы 24-26 сәуiрде Алматы қаласында "Ұлы жiбек 
жолымен" халықаралық кiтап және полиграфия жәрмеңкесiн, оны ЮНЕСКО 
жариялаған 23 сәуiр - Халықаралық Кiтап күнiне орайластырып өткiзу туралы ұсынысы
қ а б ы л д а н с ы н .  
      2. Қосымшаға сәйкес "Ұлы жiбек жолымен" халықаралық кiтап және полиграфия 
жәрмеңкесiн дайындау және өткiзу жөнiндегi ұйымдастыру комитетiнiң құрамы (бұдан 
әр i  -  Ұйымдастыру  комитет i )  бек iт iлс iн .  
      3. Ұйымдастыру комитетi бiр ай мерзiмде "Ұлы жiбек жолымен" халықаралық кiтап
және полиграфия жәрмеңкесiн дайындау және өткiзу жөнiндегi iс-шаралар жоспарын 
ә з i р л е с i н  ж ә н е  б е к i т с i н .  
      4. Қазақстан Республикасының Мәдениет, ақпарат және қоғамдық келiсім 
министрлiгi жәрмеңкенiң мәдени бағдарламасын қамтамасыз етсiн, қазақстандық кiтап 
шығару iсiн насихаттау мақсатында осы iс-шараны бұқаралық ақпарат құралдарында 
к е ң i н е н  ж а р и я  е т с i н .  
      5. Қазақстан Республикасының Сыртқы iстер министрлiгi: 
      1) жәрмеңке туралы ақпараттың Қазақстан Республикасының шетелдердегi
 
өкiлдiктерi мен халықаралық ұйымдар арқылы таратылуын;
     2) шетелдiк жәрмеңкеге қатысушылардың келу және кету құжаттарын
ресiмдеудi қамтамасыз етсiн.
     6. Қазақстан Республикасының Ішкі істер министрлігі жәрмеңке
өткізілетін және қатысушылардың тұратын жерлерінде қоғамдық тәртіптің
сақталуын қамтамасыз етсін.
     7. Алматы қаласының әкімі жәрмеңке ұйымдастырушыларға оны дайындауға
және өткізуге жан-жақты қолдау мен көмек көрсетсін.
     8. Осы қаулы қол қойылған күнінен бастап күшіне енеді.

